
Бухоро тарихи масалалари (энг кадимги замонлардан хозиргача) 

BUXORO MATBUOTCHILIGI VA UNING O'ZIGA XOS TARIXIGA BIR 
NAZAR 

AzimovaAnoraAsrorjonovna- Buxoro davlat universiteti, 2-kurs 

magistranti Utayeva Feruza Xolmamatovna Buxoro davlat 

universiteti dotsenti, t.f.f.d. (PhD) 

1920- yil avgust oxirlari va sentyabr oyi boshlarida Buxoro amirligi ag'darilganidan keyin uning 

o'rnida tuzilgan Buxoro Xalq Sovet Respublikasi hukumatining reja, dastur va vazifalarini sobiq amirlik 

hududida yashovchi aholiga yetkazish maqsadida mahalliy matbuotga asos solish, ya'ni maxsus gazeta 

chop ettirish masalasi kun tartibiga qo'yiladi
1
. Shu maqsadda 1920- yil 9 - sentyabrda, ya'ni amirlik tuzumi 

ag'darilganidan roppa-rosa bir hafta o'tib, BXSRning markazi Eski Buxoro (hozirgi Buxoro) shahrida 

o'zbek adabiy tilida, isloh qilingan arab imlosida "Buxoro axbori" nomi bilan gazeta chop etilgan. "Buxoro 

axbori"ning 1920 - yil 9 - sentyabrda bosmadan chiqqan 1-sonida "Maqsad va maslak" nomli muharririyat 

tomonidan bosilgan yirik maqolada: "Gazetaning maqsadi buxoroliklarga inqilobimizning va uning 

amallarini, sabablarini, uning qoida va fazilatlarini bir suratda tushuntirmakdan iboratdur. Shu barobar 

kelajak ishlarining saodat va iqboli yo'linda rag'bat etib, Buxoroning obodligiga xizmat etmak" kabi fikrlar 

bayon etilgan. 

Gazetada Buxorning Inqilobiy qo'mitasi, 1921-yildan esa BXSR Markaziy Ijroiya qo'mitasi 

organi sifatida nashr qilingan
2
. "Buxoro axbori gazetasining shakli bilan tanishilar ekan, gazeta katta 

formatda 2 ta sahifadan, o'rta formatfda esa 4 ta sahifalarda yupqa va sifati jihatidan yuqori darajada 

bo'lmagan sarg'ish rangli bosmaxona qog'ozida nashr qilingan. "Buxoro axbori" gazetasi 1920-yil 9-

sentabrda chop qilingan bo'lib, gazetaning birinchi sonidan boshlab, to ikki yil davomida, aniqrog'i, ya'ni 

1922-yil 21-sentabrga qadar haftada doimo bir marta 1000-1500 nusxada bosmadan chiqarib turilgan. 

"Buxoro axbori" gazetasining birinchi sonining to'rtinchi sahifasining oxiridagi ma'lumotlardan keltirilishi 

cha, gazetaning dastlabki muharriri marifatparvar, matbaachilik sohasida muayyan tajriba orttirgan 

Mahmud Said Ahroriy hisoblangan
3
. Mahmud Said Ahroriy muharrirlik qilgan davrlar 1920-yil 9- 

sentabrda 1921-yil 30-iyungacha "Buxoro axbori" gazetasi bir oyda 4-5 marotaba, ya'ni hafta davomida bir 

marta chop etib turilgan. Haftaning gazeta chop etilib turadigan kuni aniq, qat'iy belgilanmagan bo'lib, 

uning chiqishi ba'zan dushanba, ba'zi holatlarda chorshanba, ba'zi hollarda esa juma kunlariga to'g'ri 

kelgan. Bosh muharrirning tashkilotchilik salohiyati va xizmati shundaki, u gazeta atrofida muxbir hamda 

matbaachi mutaxassislarni to'plagan. 

Shuningdek, BXSR ning chekka viloyatlaridan xabar to'plab gazeta yuborib turadigan qishloq 

muxbirlari guruhini ham vujudga keltirgan. Muharririyat tarkibida faoliyat olib borayotgan muxbirlar 

hamda ayrim hukumat a'zolari gazeta sahifalaridagi chiqishlarida ko'p millionli buxoro aholisi uchun 

yagona gazeta va uning 1000-1500 tadan oshmaydigan nusxalari yetarli emasligini qayd qilishgan. 

"Buxoro axbori" gazetasi tirajining kam nusxada chop etilishiga poligrafiya bazasining kamchiliklari 

bo'lib, nashroyot ishlarining zamon talablari asosida yo'lga qo'yilmaganligi, musulmon shriftining 

yetishmasligi, malakali matbaachi mutaxassislarning deyarli kamligi, moddiy qiyinchilik lar kabi ko'pgina 

omillar sabab bo'lgan. Bevosita "Buxoro axbori" gazetasida bosilgan ayrim xabar va ruknlaridan ma'lum 

bo'ladiki, matbaachi mutaxassislarni gazeta ishiga jalb qilish uchun hukumat rahbarlari hamda bosh 

muharrir xorijdan bu sohaning ziyolilarini taklif qilishgan. Jumladan, gazeta ma'lumotlaridan birida: 

"Qozondan 14 nafar matbaachi mutaxassis Buxoroga taklif qilingan. Ular davlat nashriyotida ishlay 

boshladilar. Biroq ularning 9 nafari "Buxoro varajasi" (bezgak) kasaliga 
1 2 3

chalinib, hayotdan ko'z yumgan. Ko'pgina tatar mutaxassislari ishlash shart-sharoitining og'irligi, maosh 

ozligi va kasalliklar bilan bog'liq sabablar tufayli o'z yurtlarig'a qaytib ketganlar",- deb yozilgan
1
. Mahmud 

Said Ahroriydan keyin "Buxoro axbori" gazetasiga Cho'lpon bosh muharrirlik qilgan. 1922-yilda Cho'lpon 

xasta bo'lib shifoxonaga tushgach shu yilning 4- fevralidan 17-iyuniga qadar Ziyo Usmoniy "Buxoro 

axbori" gazetasiga bosh muharrir etib tayinlangan. 

Ziyo Usmoniydan so'ng gazetaga Ostonqul Abdulqiyomov 1922-yil iyul-sentabr oylarida bosh 

muharrirlik qilgan. Bir asrni ortda qoldirgan gazetamiz ne-ne mashaqqatli va sinovli davrlarni va albatta 

jonkuyar, fidoyi, ma'rifatli kishilar muharrirlik qilganlar. "Buxoro axbori" gazetasining bugungi 

zamonaviy ko'rinishi ya'ni "Buxoronoma" gazetasidir. Bugun gazetamiz har qanday ma'lumotlarni 

aholimizga tez va sifatli darajada yetkazib bera oladi. 

Xulosa qilib aytganda, "Buxoro axbori" gazetasining yaratilishi yurtimiz tarixida juda katta o'ringa ega. 

Shuni ta'kidlash joizki, XX asr boshlarida Buxoro matbuotchiligi tarixi uning o'ziga xos yo'ldan 

borganligini va taraqqiyparvarlarning uzliksiz chiqi b turadigan mahalliy matbuotga asos solishdek xatti-

harakatlari amaldagi natjjasini ko'rishimiz mumkin. 

